
Монгол Улсын Их Хурлын 2017 оны намрын ээлжит чуулганы
 Хууль зүйн байнгын хорооны 10 дугаар сарын 13-ны өдөр 
/Баасан гараг/-ийн хуралдааны гар тэмдэглэл

Хууль зүйн байнгын хорооны дарга Ш.Раднаасэд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 09 цаг 29 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Л.Болд, С.Бямбацогт, Ж.Ганбаатар, Д.Ганболд, Б.Дэлгэрсайхан, Л.Мөнхбаатар, Б.Пүрэвдорж, Н.Учрал, С.Эрдэнэ.

Нэг. Үндсэн хуулийн цэцийн гишүүнийг томилох тухай
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул нар байлцав.

Хууль зүйн байнгын хорооны дарга Ш.Раднаасэд Ерөнхийлөгчийн Тамгын газраас Монгол Улсын Ерөнхийлөгч Х.Баттулга Раднаагийн Бурмааг Үндсэн хуулийн цэцийн гишүүнээр томилуулах тухай захирамжаа хүчингүй болгосон талаар мэдэгдсэн албан бичгийг ирүүлснийг танилцуулж, Ерөнхийлөгч саналаа татан авсанд тооцлоо. 


Дээрхи асуудалтай холбогдуулан Улсын Их Хурлын гишүүн Ц.Нямдоржийн тавьсан асуултад Хууль зүйн байнгын хорооны дарга Ш.Раднаасэд хариулж, тайлбар хийв. 

Хуралдаан 04 минут үргэлжилж, 19 гишүүнээс 10 гишүүн ирж, 52,6 хувийн ирцтэйгээр 10 цаг 33 минутад өндөрлөв.


Тэмдэглэлтэй танилцсан: 


ХУУЛЬ ЗҮЙН БАЙНГЫН


ХОРООНЫ ДАРГА                                                                  Ш.РАДНААСЭД


Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ
ХУУЛЬ ЗҮЙН БАЙНГЫН ХОРООНЫ 10 ДУГААР САРЫН 13-НЫ ӨДӨР 

/БААСАН ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Ш.Раднаасэд: - 10 дугаар сарын 13-ны өдрийн Байнгын хорооны хурал нээснийг мэдэгдье. Цэцийн гишүүнийг томилох эсэх тухай асуудал байгаа. 

Өнөөдөр бас Ерөнхийлөгчийн Тамгын газраас ТГ/772 дугаартай албан бичиг ирүүлсэн байна. Р.Бурмааг Цэцийн гишүүнээр томилуулах тухай захирамжаа хүчингүй болгож байгаагаа мэдэгдэж энэ асуудлыг шийдэж өгнө үү гэсэн ийм агуулгатай ийм бичиг ирсэн байна. 
Монгол Улсын Их Хурлын чуулганы дэгийн тухай хуулийн 40 дүгээр зүйлийн 40.1-ийн дагуу нэр дэвшүүлсэн Раднаагийн Бурмааг Цэцийн гишүүнээр дэвшүүлэх асуудлаа буцаан татаж байна гэж ойлгосон. Энэ асуудлыг хэлэлцэх шаардлагагүй гэж ойлголоо. Санал хураалт явуулах хүнгүй боллоо. Асуудал шаардлагагүй боллоо. 

Өнөөдөр ингээд энэ асуудал ингээд дууслаа. Хэлэлцэх асуудал байхгүй учраас Хууль зүйн байнгын хороо ингээд дуусаж байна. 
Ц.Нямдорж гишүүнийг микрофоныг өгье. 

Ц.Нямдорж: - Энэ захирамжаар санал болгосон юм уу, албан бичгээр санал болгосон юм уу? Захирамж гэдэг үг орохоор нь би гайхаад байх юм. Захирамжаар санал болгодог юм уу Ерөнхийлөгчийнх? Хууль зүйн юм асууж байна л даа би. Жишээ нь Элчин сайд нарын захирамжаар санал болгодоггүй биз дээ? 

Ш.Раднаасэд: - Энэ одоо би бас тухайн үед бас гайхаж байсан. 10 сарын 05-ны өдрийн 15 дугаартай ийм захирамж гаргасан юм байна лээ. Раднаагийн Бурмааг Үндсэн хуулийн цэцийн гишүүнд томилуулахаар Улсын Их Хуралд санал болгосугай гэж захирамж гаргаад түүнийг нь дагуулаад Их Хурлын Тамгын газрын дарга нь санал болгож байна гэсэн ийм бичиг тэр өдөр нь ирүүлсэн байдаг юм 751 дугаартай албан бичиг. 

Захирамж хүргүүлж байна ингээд нэг Тамгын газар Ерөнхийлөгч хоёр чинь хоёр өөр байгууллага ч юм шиг юм явуулсан байдаг юм. Тэгээд одоо тэр захирамжаа хүчингүй болголоо гэж буцааж ирүүлж байна л даа. Албан бичиг нь ч гэсэн яг мөн. 
Санал болгох юмыг нь Ерөнхийлөгчийн захирамж гаргаад Тамгын газар нь тэр захирамжийг нь уламжилсан байдалтай явуулсан. 

2005 оноос хойш захирамж л гардаг байсан юм байна лээ. 

Ингээд хэлэлцэх асуудал дууссан тул Байнгын хорооны хурал хаасныг мэдэгдье. 

Дууны бичлэгээс буулгасан:


ПРОТОКОЛЫН АЛБАНЫ 

ШИНЖЭЭЧ




                               Д.УЯНГА

